
محو اولموش محصول اوچون یاس

ِ��ت��وعِ��ل اوغلو یوعِله نازئل اولان ربئّن ١   پ
سؤزو بودور:

ای آغساقاّللار، بونو اشِئدئن.  ٢  
ای بوتون اؤلکه اهالئسی، بونا قولاق آسین،

سئزئن زامانینیزدا،
یا دا آتالارینیزین زامانیندا،

بله بئر شی مگر اولوب؟
سئز بونو اؤولادلارینیزا دانیشین.  ٣  
اؤولادلارینیز دا اؤز اؤولادلارینا،

اونلارین اؤولادلاری دا گله جک نسله 
دانیشسینلار.

کَسئجی چَیئرتکه لردن قالانی، قایناشان   4  
چَیئرتکه ییِئب،

قایناشان چَیئرتکه دن قالانی، توللانان 
چَیئرتکه ییِئب،

توللانان چَیئرتکه دن قالانی، داغیدیجی 
چَیئرتکه ییِئبدئر.

آییلین، ای کِفلی لر و آغلایین.  5  
ای شراب کِفلی لری، هامینیز باغیرین،

اونا گؤره کی، شئرئن شراب آغزینیزدان 
آلیندی.

چونکی منئم تورپاغیمین اوستونه  6  
قووّتلی و سایسیز-حسابسیز بئر مئلّت 

هوجوم ادئب.
اونلارین دئشلری آصلان دئشلری کئمی دئر،

اونلاردا دئشی آصلانین ییرتیجی 
دئشلری وار.

منئم اوزوم آغاجیمی محو ادئب،  ٧  
انجئر آغاجیمی تئکه -تئکه ادئر،

قابیقلارینی کامئل سویوب یرِه آتیب،
بوداقلاری آغ قالیب.

جاوانلیقدا نئشانلیسینی ائتئرَن،  ٨  
تامامن چول گِیئننَ

بئر قیز کئمی باغیرین.
ربئّن اوِئندن  9  

تاخیل و مایع تقدئملرئنی کَسئلئب،
ربهّ خئدمت ادن کاهئنلر یاس توتور.

زَمی وئران قالیب، تورپاق آغلاییر،  ١0  
چونکی تاخیل زای اولوب،

تزه شراب قورولوب،
زیتون یاغی قورتاریب.

بوغدا و آرپایا گؤره  ١١  
ای اَکئنچئلر، اوتانین!

ای باغبانلار، باغیرین!
چونکی تورپاغین محصوللاری یوخا 

چیخیب،
تنَکَ قورویوب،  ١٢  

انجئر آغاجی سولوب،
نار، خورما، آلما،

چؤلون بوتون آغاجلاری قورویوب.
دوغرودان دا بشر اؤولادلاری آراسیندان 

شادلیق یوخ اولوب.

تؤوبه یه چاغیرین
ای کاهئنلر، چول گِیئنئن، یاس توتون!  ١٣  

ای قوربانگاه خئدمتچئلری، باغیرین!
ای تاریما خئدمت ادنلر،

گلئن چولدا گجه نی سحر ادئن،
چونکی تارینیزین اوِئندن

تاخیل و مایع تقدئملرئنی دایاندیریلیب.
اوروج اوچون واخت تعیئن ادئن،  ١4  

موقدّس بئر ییغین چاغیرین.
آغساقاّللاری، اؤلکه نئن بوتون اَهالئسئنی

تارینیز ربئّن اوِئنه ییغین،
ربهّ فریاد ادئن.

وای او گونه!  ١5  
چونکی، ربئّن او گونو یاخیندیر،

او گون قادئری-موطلق طرفئندن گلن 
قیرغین کئمی گلئر.

١5 – ١ :١  یوعِل

او یمک گؤزلرئمئزئن قاباغیندان،  ١6  
سِوئنج و شادلیق تاریمیزین اوِئندن مگر 

یوخ اولماییب؟
تورپاق کَسَکلری آلتیندا توخوملار   ١٧  

چورویور،
زئرزَمی لر بوش قالیب،

آنبارلار آلت-اوست اولوب،
چونکی تاخیللار قورویوب.

حیوانلار نجه ده ائنئلده یئرلر!  ١٨  
مال-حیوان ناخیری گئج قالیب،

چونکی اونلار اوچون هچ اوتلاق یوخدور،
قویون سورولری ده جزا آلتیندادیرلار.

یارب، سنه فریاد ادئرم،  ١9  
چونکی چؤلون اوتلاقلارینی آلوو 

یاندیریب یاخیب،
بوتون زَمئنئن آغاجلاری اوددا 

قوورولوب.
حتاّ چؤلون حیوانلاری دا سنه حسرت   ٢0  

چکئر،
چونکی آخار سولار قورویوب،

چؤلون اوتلاقلارینی آلوو یاندیریب یاخیب.

ربئّن گونو

 صَحیوندا کَره نای چالین،٢ 
موقدّس داغیمدا برَکدن چالین.

قوی اؤلکه نئن بوتون اهالئسی تئتره سئن،
چونکی ربئّن گونو گلئر،

دوغرودان دا بو گون یاخیندادیر.
قارانلیق و ظولمتلی بئر گون!  ٢  

بولودلو و قالین قارانلیق بئر گون!
بئر قوشون گلئر؛

داغلار اوستونده یاییلان سحر شفقی کئمی
چوخسایلی و قووّتلی بئر قوشون.

الِه بئر قوشون کی،
ازلدن برَی بونون کئمئسی اولماییب،

بوندان سونرا دا نسئل لر بویو اولمایاجاقدیر.

قاباقلارینداکی هر شیی اود یاندیریب   ٣  
یاخیر،

آرخادا اولانلاری آلوو قووورور.
قاباقلارینداکی اؤلکه عدن باغینا بنَزه ر 

یرِدئر،
لاکئن آرخالاریندا اولان ائزسئز بئر 

صحرادیر،
هچ نه اونلاردان قاچیب قورتارا بئلمئر.

گؤرونوشده اونلار آتا بنَزه یئرلر.  4  
دؤیوش آتلاری نجه چاپیرلار،

اونلار دا الِه جه چاپیرلار.
دؤیوش عارابالارینا بنَزه یَن سَسله،  5  

کولشَی یاندیریب یاخان اود-آلووون 
سَسی ائله،

سیچرایا-سیچرایا داغلاری آشیرلار.
اونلار هوجوم اوچون دوزولنَ گوجلو 

بئر قوشونا بنَزه یئرلر.
اونلارین قاباغیندا خالقلار سانکی آغری   6  

چکئر،
بوتون اوزلر سولور.

ائگئدلر کئمی قاچیرلار،  ٧  
دؤیوشچولر کئمی دووارا دیرماشیرلار.

هر کس نئظاملا گِدئر،
هامی سیراسینی پوزمادان گِدئر،

بئربئرئنه تنَه وورمورلار،  ٨  
هر کس اؤز یولو ائله ائره له یئر.

مودافئعه خطلرئنی یاریب کچنده،
سیرانی پوزمورلار.

شهرده قاچیشیرلار،  9  
دوواردان آتلانیب اوِلره سوخولورلار،

اوغرو کئمی پنجره لردن گئرئرلر.
قاباقلاریندا یرِ تئتره یئر،  ١0  

گؤیلر لرزه یه گلئر،
گونش و آی قارالیر،

اولدوزلار ائشیقلارینی گئزله دئرلر.
رب اؤز قوشونو قاباغیندا سَس سالیر:  ١١  

١ – ٢ :١١6: ١  یوعِل

 ٢ :٢0 شرق دهنزی – اؤلو دهنز.
 ٢ ٢0 قرب دهنزی – آرالیق دهنزی.

دوغرودان دا قوشونلارینین سایی-حسابی 
یوخدور.

اونون سؤزونو یرئنه یتئرَن گوجلودور.
ربئّن گونو مؤحتشم و چوخ دهشتلی دئر.

بونا کئم دؤزه بئلر؟

ربهّ دؤنون
رب بله بویورور:  ١٢  

»حتاّ ائندی بله بوتون قلبئزئمله منه 
دؤنون؛

اوروجلا، آغلاماقلا، یاس توتماقلا.
پالتارلارینیزی یوخ، اوره یئنئزی ییرتین،  ١٣  

ائندی تارینیز ربهّ طرف قاییدین.
چونکی او، فَیّاضدیر، شَفقَتلی دئر،

تزِ قضبلَنمَز، بول محبّتلی دئر،
بلا گؤندَ رمز.

کئم بئلئر، بلکه رحم ادئب دؤنرَ،  ١4  
آرخاسیندا برکت بوراخار؛

رب تارینیز اوچون تاخیل و مایع 
تقدئملری بوراخار؟

صَحیوندا کَره نای چالین،  ١5  
اوروج اوچون واخت تعیئن ادئن،

موقدّس بئر ییغین چاغیرین.
خالقی بئر یرِه ییغین،  ١6  

جاماعاتی تقدئس ادئن،
آغساقاّللاری ییغین،

اوشاقلاری و سود اَمن کؤرپه لری ییغین.
قوی بیَ اؤز اوتاغیندان،

گلئن ده اؤز گَرده یئندن چیخسین.
ربهّ خئدمت ادن کاهئنلر  ١٧  

معبدئن ایِوانی ائله قوربانگاه آراسیندا 
آغلاییب دسئنلر:

“یارب، خالقینا اوره یئن یانسین!

! اؤز ائرثئنی روسوای اولماغا قویما
قویما اونلار مئلّتلرئن دئلئنه دوشسونلر.

نه اوچون خالقلار آراسیندا بله دیئلسئن:
بس هانی اونلارین تاریسی؟”«

ربئّن جاوابی و برکت وعده
او زامان رب اؤز تورپاغی اوچون   ١٨  

قیِرَتلَنه جک،
اؤز خالقینا رحم اده جک.

رب خالقینا بله جاواب وره جک:  ١9  
»باخین، سئزه تاخیل،

تزه شراب و زیتون یاغی گؤندَ ره جیم،
بونلارلا دویاجاقسینیز،

آرتیق سئزی مئلّتلر آراسیندا روسوای 
اتمیه جیم.

شئمال طرفدن گلن قوشونو سئزدن   ٢0  
اوزاقلاشدیراجاغام.

اونو قوراق، ائزسئز بئر یرِه،
قاباقداکی قوشونو شرق دهنزئنه، *
آرخادان گلنلری ده قرب دهنزئنه 

آپاراجاغام. *
اونلار قوخویاجاقلار،

قوخولاری گؤیه قالخاجاق.«
چونکی بؤیوک ائشلر ادئب.

قورخما، ای تورپاق، سِوئن، فَرَحلَن.  ٢١  
چونکی رب بؤیوک ائشلر ادئب.

قورخمایین، ای چؤل حیوانلاری،  ٢٢  
چونکی چؤلون اوتلاقلاری گؤیه رئر.

آغاج میوه سی ائله یوکله نئر،
انجئر آغاجی، اوزوم آغاجی بهره لرئنی 

ورئر.
ای صَحیون اؤولادلاری، سِوئنئن.  ٢٣  

تارینیز ربده شادلانین،

٢ :١٢ – ٢٣  یوعِل

 ٢ :٢٣ و یا »پاییز یاغیشینی سئزه صالحلئکده ورئب«
 ٢ :٢٣ و یا »سئزه صالحلئیی اؤیرَدن موعَلّئمی ورئب.«

 ٣ :١ و یا »اسئرلرئنی گری قایتاردیغیم زامان«
 ٣ :٢ یهِوشافاط – عئبرانی دئلئنده رب موحاکئمه ادئر.

چونکی پاییز یاغیشینی سئزه صحئح 
اولان قدر ورئب. *  *

اوّلکی کئمی پاییز یاغیشی ائله
یاز یاغیشینی یاغدیریر.

خرمن یرِلری تاخیللا دولو اولاجاق،  ٢4  
تکَنه لر تزه شراب و زیتون یاغی ائله 

داشاجاق.

»آرانیزا گؤندَردئیئم بؤیوک قوشونومون –  ٢5  
کَسئجی چَیئرتکه نئن، قایناشان چَیئرتکه نئن،

توللانان چَیئرتکه نئن و داغیدیجی 
چَیئرتکه نئن

ییِئب-قورتاردیغی ائللرئن عوضئنی سئزه 
وره جیم.

بول-بول، دویونجا یئیه جکسئنئز،  ٢6  
سئزئن اوچون عجایئب شیلر ادن

تارینیز ربئّن آدینا شوکورلر اده جکسئنئز.
خالقیم بئر داها روسوای اولمایاجاق.

او واخت بئله جکسئنئز کی،  ٢٧  
من ائسرایئلئن آراسیندایام،

تارینیز رب منم،
آیریسی یوخدور.

خالقیم بئر داها روسوای اولمایاجاق.

موقدّس روحون وعده سی
اوندان سونرا روحومو  ٢٨  

بوتون بشر اوستونه تؤکه جیم.
اوغوللارینیز و قیزلارینیز نبئلئک اده جکلر،

آغساقاّللارینیز رؤیالار،
جاوانلارینیز رؤیالار گؤره جکلر.

او گونلرده روحومو  ٢9  
حتاّ قوللار و کنئزلرئن اوستونه ده تؤکه جیم.

گؤیلرده و یرده علامتلر گؤرسده جیم؛  ٣0  
قان، آلوو و توستو سوتونلاری.

ربئّن مؤحتشم و دهشتلی گونو گلمه دن،  ٣١  
گونش قارانلیغا و آی قان رنگئنه دؤنه جک.

و الِه اولاجاق کی،  ٣٢  
ربئّن آدینی چاغیران هر کس قورتولاجاق،

چونکی ربئّن ددئیی کئمی،
صَحیون داغیندا و اورشلئمده

قورتولوب صاغ قالانلار آراسیندا،
ربئّن چاغیراجاغی کئمسه لر اولاجاقدیر.

رب مئلّتلری موحاکئمه ادئر

 او گونلرده یهودا و اورشلئمئن٣ 
اوّلکی حالینی اونلارا گری قایتاردیغیم 

زامان، *
بوتون مئلّتلری ییغیب  ٢  

یهِوشافاط * وادئسئنه انِدئره جیم.
او واخت اورادا، خالقیم و ائرثئم 

ائسرایئلدن اؤتری
مئلّتلری موحاکئمه اده جیم،

چونکی خالقیمی مئلّتلر آراسیندا داغیتدیلار،
تورپاغیمی دا بؤلدولر.

خالقیم اوچون پوشک آتدیلار،  ٣  
اوغلان اوشاغینی فاحئشه عوضئنه وردئلر،

قیزی شرابا ساتدیلار کی،
شراب ائچسئنلر.«

ب��وت��ون  و  ص���ئ���دون���ل���ولار  ص�����ورل�����ولار،  4 »ای 
ف��ئ��ل��ئ��س��ط��ل��ی وئ���لای���ت���ل���رئ���ن���ئ���ن اه���ال���ئ���س���ی، س��ئ��زئ��ن 
منئمله نه ائشئنئز وار؟ آی��ا منه ع��وض ورمه یه 
چ��ال��ی��ش��ی��رس��ی��ن��ی��ز؟ اگ�����ر م���ن���ه ع�����وض وره س���ئ���ن���ئ���ز، 
تزلئکله هچ یوباتمادان من سئزئن اتدئیئنئزئن 
عوضئنی اؤز باشینیزا گؤندَ ره رم. 5 سئز قیزیلیمی 

5: ٢ – ٣4: ٢  یوعِل

خزئنه لرئمی  قئیمتلی  و  آلدینیز  گوموشومو  و 
اورش��ل��ئ��م  و  6 یهودا  آپ��اردی��ن��ی��ز،  م��ع��ب��دل��رئ��ن��ئ��زه 
خالقینی یونان خالقینا ساتدینیز کی، اونلاری 
٧ باخین،  اوزاق��لاش��دی��راس��ی��ن��ی��ز.  وطنلرئندن  اؤز 
م��ن اون����لاری ساتدیغینیز ی���ردن ق��ال��دی��راج��اغ��ام، 
دؤن��دَره ج��ی��م.  باشینیزا  اؤز  ع��وض��ی  اتدئیئنئزئن 
خالقینا  ی��ه��ودا  ق��ی��زلاری��ن��ی��زی  و  ٨ اوغوللارینیز 
ساتاجاغام، یهودا خالقی دا اونلاری اوجقار بئر 

مئلّته-شِبالی لارا ساتاجاقلار.« رب بله دیئب.
»مئلّتلر آراسیندا بونو اعلان ادئن:  9  

دؤیوشه حاضیرلاشین،
ائگئدلری قالدیرین،

بوتون دؤیوشچولر یاخینلاشیب یوخاری 
چیخسینلار.

کوتانلارینیزی چکوجلا دؤیوب،  ١0  
قیلینج دوزَ لدئن،

اوراقلارینیزی نئزه دوزَ لدئن.
قوی ضعئف اولان “گوجلویَم” دسئن.

تلَه سئن، ای هر طرفده کی مئلّتلر،  ١١  
گلئن و توپلاشین.

یارب، ائگئدلرئنی اورایا انِدئر.
قوی مئلّتلر حرکته گلسئنلر،  ١٢  

یهِوشافاط وادئسئنه چیخسینلار،
چونکی هر طرفده کی بوتون مئلّتلری

موحاکئمه اتمک اوچون اورادا اوتوراجاغام.
اوراق سالین،  ١٣  

چونکی محصول یتِئشئب.
گلئن آیاغینیزلا اَزئن،

چونکی اوزوم سیخانلار دولودور،
تنَکَلر داشیر؛

چونکی اونلارین پئسلئیی بؤیوکدور.«

جاماعاتلار، حؤکم اتمه وادئسئنده اولان   ١4  
جاماعاتلار!

چونکی حؤکم اتمه وادئسئنده ربئّن گونو 
یاخیندیر!

گونش و آی قارالیر،  ١5  
اولدوزلار ائشیقلارینی گئزله دئرلر.

رب صَحیوندان گورولداییر،  ١6  
اورشلئمده سَس سالیر،

گؤی و یرِ تئتره یئر.
لاکئن رب اؤز خالقی اوچون سیغیناجاق یرِ،

ائسرایئل اؤولادلاری اوچون قالادیر.

تارینین اؤز خالقینا خیئر-دوعاسی
»او زامان بئله جکسئنئز کی،  ١٧  

موقدّس داغیم اولان صَحیوندا مسکن 
سالان

تارینیز رب منم!
اورشلئم موقدّس اولاجاق،

یاد الِلی لر بئر داها اورادان کچمیه جکلر.

او گونده  ١٨  
داغلاردان شئرئن شراب داماجاق،

تپه لردن سود آخاجاق،
یهودانین بوتون آرخلاریندا سولار آخاجاق.

ربئّن اوِئندن بئر بولاق چیخاجاق کی،
شئتئّم وادئسئنی سولاسین.

مئصئر وئرانه یه،  ١9  
ادِوم ائزسئز چؤله دؤنه جک،

چونکی یهودا خالقینا قدّارلیق اتدئلر،
معصوم ائنسانلارین قانینی تؤکدولر.

لاکئن یهودا ابده کئمی،  ٢0  
اورشلئم ده نسئلدن-نسئله یاشایاجاق.
اونلارین تؤکولنَ قانینین آلمادیغیم   ٢١  

قئصاصینی
آلاجاغام،

چونکی رب صَحیوندا ساکئندئر.« 

٢١ – 6: ٣  یوعِل


